
Lis-Segretarji Permanenti
Lid-Diretturi Ġenerali
Lid-Diretturi
Lill-Kapijiet ta’ Organizzazzjonijiet fis-Settur Pubbliku

1. Il-Kummissarju tal-Pulizija, Ministeru għall-Intern u s-Sigurta' jilqa’ applikazzjonijiet għall-post ta’ Surġent tal-
Pulizija, fid-Dipartiment tal-Pulizija, fil-Ministeru għall-Intern u s-Sigurta'.

2.1 Din il-ħatra hija suġġetta għal perjodu ta’ prova ta’ sena (1).

2.2 Is-salarju Surġent tal-Pulizija huwa ta’ Skala ta' Salarju 10, li fis-sena 2026 huwa ta’ €27,055.98 fis-sena, li
jiżdied b’€407.67 fis-sena sa massimu ta’ €29,502.00;

2.3 Persuna fil-grad Surġent tal-Pulizija titla’ fi Skala 9 (€28,701.02 x €447.33 - €31,385.00 fis-sena 2026) wara
ħames (5) snin servizz fil-grad, jekk tkun qdiet dmirha b’mod sodisfaċenti.

2.4 Fir-rigward tar-rekwiżiti li joħorġu mid-Direttiva 16, dwar il-‘Qafas Governattiv għall-Prevenzjoni u l-Ġestjoni ta’
Kunflitti ta’ Interess fl-Amministrazzjoni Pubblika’, maħruġ mis-Segretarju Permanenti Ewlieni fis-27 ta’ Novembru
2023 u li daħal fi-seħħ fl-1 ta’ Frar 2024, il-Bord tal-Għażla se jivvaluta l-impjiegi preċedenti tal-kandidati biex
jevalwa l-kunflitti ta’ interess potenzjali. F’dan ir-rigward, il-kandidati għandhom jipprovdu CV kompletament
aġġornat, inkluż il-kwalifiki u l-istorja tal-impjieg mal-applikazzjoni tagħhom. Kwalunkwe kwistjoni ta’ kunflitt ta’
interess potenzjali nnutata għandha tiġi rrappurtata lis-Segretarju Permanenti rispettiv biex jiġi żgurat li, jekk il-
kandidat jiġi reklutat, tali kunflitti ta’ interess ikunu mmaniġġjati b’mod xieraq. 

Barra minn hekk, il-kandidati magħżula għandhom jirrappurtaw kwalunke kunflitt ta’ interess magħruf, attwali,
potenzjali jew apparenti qabel ma jaċċettaw ħatra, permezz tad-Dikjarazzjoni preskritta disponibbli fl-Appendiċi 1
tad-Direttiva 16 (disponibbli hawn).  

3. Id-dmirijiet għal dan il-post ta’ Surġent tal-Pulizija jinsabu fl-Anness A mehmuż ma’ din iċ-Ċirkolari. 

Post ta’ Surġent tal-Pulizija fid-Dipartiment tal-Pulizija, fil-Ministeru għall-Intern u s-Sigurta' 

Nomenklaturi li jindikaw il-maskil jinkludu wkoll il-femminil. 

Termini u Kundizzjonijiet

Dmirijiet

https://peopleandstandards.gov.mt/media/PDFs/DocsDirectives/Directives/Directive-16.pdf


4.1 Sal-ħin u d-data tal-għeluq ta’ din is-sejħa għall-applikazzjonijiet, l-applikanti għandhom ikunu ilhom tlett (3)
snin fil-grad ta' Kuntistabbli tal-Pulizija. Kuntistabbli tal-Pulizija li japplikaw għal dan il-post iridu jkunu kkonfermati
fil-ħatra kurrenti tagħhom.

4.2 Kuntistabbli li jkunu suġġetti għal passi dixxiplinarji kontra tagħhom, jiġu kkunsidrati biss jekk jissodisfaw
ilkriterji tal-Artikolu 34 tal-Att dwar il-Pulizija, Kap. 164 tal-Liġijiet ta' Malta.

4.3  Applikanti huma soġġetti għal Security Clearance.

Uffiċjali pubbliċi li japplikaw għal dan il-post iridu jkunu kkonfermati fil-ħatra attwali tagħhom, sakemm il-
ħatra attwali ma tkunx fi klassi/linja ta’ karriera differenti jew f’pożizzjoni definita, iżda jistgħu japplikaw
għal grad/pożizzjoni inqas anki jekk mhux ikkonfermati u irrispettivament jekk hux fl-istess linja ta’
karriera jew le.. Riverżjoni għal ħatra preċedenti mhux ikkonfermata mhijiex possibbli.

5.1 Il-kwalifiki u l-esperjenza li l-persuna jkollha għandhom jintwerew b’ċertifikati/traskrizzjonijiet u/jew dokumenti,
li kopja tagħhom għandha tkun skennjata u mibgħuta permezz tar-Recruitment Portal fuq
https://recruitment.gov.mt.

5.2 Id-dokumenti oriġinali għandhom, mingħajr eċċezzjoni, jintwerew waqt l-intervista.

6.1 Applikanti eliġibbli ħa jiġu eżaminati medikament biex jiġi aċċertat li huma kapaċi jwettqu d-dmirijiet kollha tal-
Pulizija.

6.2 Kandidati ċċertifikati li kapaċi jwettqu dmirijiet kollha tal-Pulizija, imbagħad jagħmlu Test tal-Effiċjenza Fiżika,
kif speċifikat fl-Anness B. Applikanti li jirnexxu imbagħad jipproċedu għal l-intervista komprensiva.

6.3 L-applikanti jiġu magħżula wara l-intervista preliminarja strutturata. L-intervista hija maħsuba sabiex tevalwa
labbiltajiet personali tal-applikant kif ukoll kwalitajiet bħal integrita', onesta, żvetezza, intelligenza, servizz
filkomunita' u kwalitajiet ta' tmexxija/immaniġġjar li huma meħtieġa sabiex Surġent jagħmel id-doveri tiegħu bl-
aktar mod effiċjenti.

6.4 Ħamsin fil-mija (50%) tal-marki huma neċċessarji sabiex l-applikant iġib pass mark fl-intervista strutturata.

6.5 Fl-għoti tal-marki, fl-intervista preliminarja, tingħata attenzjoni tal-kontenut li jkun hemm fl-Additional
Information Sheet - Anness Ċ, dokument li l-applikant ikun mela u ssottometta mal-applikazzjoni. B'dan
id-dokument ilkandidati jiġu eżaminati fuq il-komunikazzjoni miktuba. F'ċertu każijiet, fejn ikun neċessarju, issir
konsultazzjoni mas-superjur/i (mhux b'rank inqas minn Spettur) li l-applikanti ikunu ħadmu magħhom bħala
Kuntistabbli fid- Dipartiment tal-Pulizija.

6.6 Dawk il-kandidati li jkunu ġew magħżula mill-proċess tal-għażla jridu jattendu għal taħriġ full-time jew part-time
fl-Akkademja tal-Forzi Dixxiplinari.

6.7 Matul il-kors tagħhom fl-Akkademja tal-Forzi Dixxiplinari, il-kandidati jirċievu taħriġ/lectures f'suġġetti varji.

6.8 Fl-aħħar tal-kors il-kandidati għandhom ipoġġu għal eżami bil-miktub. Il-marka massima li wieħed jista' jikseb
fuq kull module hija ta' 100%. Sabiex wieħed jgħaddi, irid iġib pass mark ta' 50% marka. Il-proċess tależamijiet
huwa regolat mill-Akkademja għall-Forzi Dixxiplinati.

6.9 Il-proċess għar-reviżjoni tal-karta se jkun skont ir-regolamenti tal-Kors ippubblikati mill-Akkademja għall-Forzi

Rekwiżiti tal-Eliġibbilita’

Sottomissjoni ta' Dokumentazzjoni

Proċeduri tal-Għażla

https://recruitment.gov.mt


Dixxiplinati. Dawk li jgħaddu mill-eżami tar-resit jingħataw pass mark ta' 50% marka u jitpoġġew skont l-ordni
talmertu wara dawk il-kandidati li jkunu għaddew mill-eżamijiet kollha fl-istess sessjoni.

6.10 L-eżamijiet jibqgħu validi għal sena minn mindu joħroġ ir-riżultat finali u l-postijiet vakanti jimtlew skont l-ordni
tal-mertu.

7.1 L-applikazzjonijiet għandhom jiġu sottomessi, għall-attenzjoni tas-Sezzjoni tar-Riżorsi Umani, Dipartiment tal-
Pulizija, Ministeru għall-Intern u s-Sigurta' permezz tal-Portal ta’ Reklutaġġ tal-Gvern onlajn biss
fuq https://recruitment.gov.mt. L-applikazzjonijiet għandhom jinkludu Curriculum Vitae kompletament aġġornat (li
għandha tinkludi lista tal-kwalifiċi tal-applikant u l-employment history). Id-data tal-għeluq tal-applikazzjonijiet hija
s-1.30 pm (Ħin Ċentrali Ewropew) ta' nhar il-Ġimgħa, 4 ta’ Settembru, 2026. Ittra elettronika ġġenerata mill-
kompjuter tintbagħat bħala rċevuta tal-applikazzjoni. Aktar dettalji dwar is-sottomissjoni tal-applikazzjonijiet jinsabu
fil-provedimenti ġenerali msemmija hawn isfel.

7.2 Hija r-responsabbiltà tal-applikanti li ma jħallux sal-aħħar mument biex jissottemettu l-applikazzjoni tagħhom. 

7.3 Applikazzjonijiet li jaslu wara d-data u l-ħin tal-għeluq (i.e. applikazzjonijiet tard) ma jiġux aċċettati. 

7.4 Applikanti jingħataw sa jumejn xogħol wara d-data u l-ħin tal-għeluq ta’ din is-sejħa għall-applikazzjonijiet, biex
jissottomettu dokumenti mhux korretti jew mhux mimlija kif suppost jew nieqsa.

8. Dispożizzjonijiet ​ġenerali oħra dwar din is-sejħa għall-applikazzjonijiet, b'referenza partikolari għall-:

benefiċċji applikabbli, kundizzjonijiet u regoli/regolamenti;
applikazzjonijiet laterali;
bdil raġonevoli għall-persuni rreġistrati b'diżabilità;
sottomissjoni ta' dikjarazzjoni ta' rikonoxximent dwar il-kwalifiki;
kwalifiki f'livell ogħla;
livell komparattiv tal-impjegati tas-settur pubbliku;
rinunzji ta' applikazzjonjiet pendenti;
pubblikazzjoni tar-riżultat;
eżami mediku;
proċess sabiex tiġi sottomessa petizzjoni dwar ir-riżultat;
aċċess għall-formola tal-applikazzjoni u dettalji relatati;
żamma ta’ dokumenti;

jistgħu jiġu aċċessati fl-indirizz
https://peopleandstandards.gov.mt/media/PDFs/Resourcing/GenProvs/GeneralProvisions_MT.pdf jew jinkisbu
mis-Sezzjoni tar-Riżorsi Umani. Dawn id-dispożizzjonijiet ġenerali għandhom jiġu meqjusa bħala parti integrali
minn din is-sejħa għall-applikazzjonijiet.

Is-sit elettroniku u l-indirizz elettroniku tad-Dipartiment huma pulizija.gov.mt u hr.police@gov.mt.

Sottomissjoni tal-Applikazzjoni

Dispożizzjonijiet Ġenerali Oħra

https://recruitment.gov.mt/
https://peopleandstandards.gov.mt/media/PDFs/Resourcing/GenProvs/GeneralProvisions_MT.pdf?v=82ayMLyxyv2bL4ww1tvGHK7y_dYRK-tM_l0CaDhf4Pg

